
9. KEUSE TUSSEN MEGANIESE OES EN HANDOES

Die keuse tussen meganiese oes en handoes moet self deur elke produsent gemaak word. By hierdie keuse moet finansiële 
en fisiese faktore van die plaas in ag geneem word, asook faktore by die kelder waar die druiwe gelewer gaan word.

9.1  Hierdie keuse is van die volgende afhanklik
• Beskikbaarheid en koste van hande-arbeid.
• Die gebruik van die plaas se eie permanente arbeid of kontrakteurs.
• Of arbeid vir die res van die jaar vir ander praktyke ook benodig word.
• Grootte van die plaaseenheid – dit moet die aankoop van ŉ oesmasjien kan regverdig.
• Die ontwerp van die wingerd en geskiktheid van die opleistelsel vir meganiese oes.
• Die oesmasjien moet die helling waarop die wingerd geplant is, kan hanteer.
• Kultivars wat op die plaaseenheid aangeplant is, moet geskik wees vir meganiese oes. Kultivars soos bv. Semillon

en Sauvignon blanc wat baie sap oplewer is dalk minder geskik vir meganiese oes.
• Indien die keuse meganiese oes is, moet ŉ keuse tussen ŉ sleepmodel- of ŉ selfaangedrewe (selfloper) oesmasjien

gemaak word.
• Indien daar op ŉ selfloper-oesmasjien besluit word, kan dit ook vir ander take deur die jaar gebruik word bv. top,

voorsnoei, siektebeheer en blaarverwydering.
• Sommige wynmakers verkies egter nog hand geoeste wit en soms ook rooi druiwe vir die maak van hulle top

wyne.
• Die vermoë van die kelder om nag-geoeste druiwe deur die nag of vroegoggend te ontvang, sodat die voordeel

van koel druiwe benut kan word.
• In Suid-Afrika sal druiwe wat met Botrytis cinerea besmet is en vir die produksie van edel laatoes wyne gebruik 

gaan word, nooit met ŉ masjien geoes kan word nie. Dit verg te veel uitsoek van edelvrot en die verwydering 
van suurvrot.

• Druiwe bestem vir vonkelwyn en die heel pers van trosse of heeltrosgisting sal nog steeds met die hand geoes
moet word.

9.2  Voorvereistes vir meganiese oes
• Huidige tendense dui daarop dat die meganisering van die oesproses al hoe meer gewild word.
• Vir kelders om meganies geoeste druiwe te ontvang, is dit noodsaaklik dat hulle sekere aanpassings maak om

die parsproses vlot te laat verloop.

10.  KOSTE-VERGELYKING TUSSEN SLEEP- EN SELFAANGEDREWE   
OESMASJIENE
11.  KOSTE-VERGELYKING TUSSEN SLEEP- EN SELFAANGEDREWE  
       OESMASJIENE

Oesmasjiene is duur en die aankoop daarvan moet sorgvuldig oorweeg word. Die masjien moet vir die regte redes 
aangekoop word en moet by die omstandighede waaronder dit gebruik gaan word, aanpas.

11.1  Oorwegings vir die aankoop van ŉ selfaangedrewe oesmasjien
•	 Groot	kapitale	uitleg,	wat	slegs	regverdig	kan	word	indien	die	oppervlak/tonnemaat	wat	geoes	moet	word	

groot genoeg is.
•	 Die	spoed	is	hoër	as	ŉ	sleepmodel.
•	 Sommige	maatskappye	verhuur	oesmasjiene	en	gaan	langtermyn-kontrakte	met	produsente	aan.	Dit	is	dus	nie	

altyd nodig om ’n masjien aan te koop nie.
•	 Produsente	kan	ŉ	oesmasjien	saam	koop	om	die	kapitale	uitleg	te	verminder.
•	 Selfaangedrewe	oesmasjiene	se	kapitaal	word	beter	aangewend	wanneer	ŉ	meerdoelige	masjien	aangekoop	

word.
•	 Veranderlike	koste	van	ŉ	meerdoelige	masjien	kan	duurder	wees	as	dié	van	ŉ	trekker.
•	 Wanneer	ŉ	meerdoelige	masjien	aangekoop	word,	is	die	opleiding	van	die	operateur	baie	belangrik.	Opleiding	

moet	 verskillende	 praktyke,	wat	met	 dieselfde	masjien	 gedoen	word,	 insluit	 en	 kennis	 oor	 die	 verskillende	
praktyke moet voldoende wees.

11.2  Oorwegings by die aankoop van ŉ sleepmodel-oesmasjien
•	 Hierdie	oesmasjiene	is	goedkoper	in	vergelyking	met	selfaangedrewe	masjiene.
•	 ŉ	Trekker	word	benodig	om	die	masjien	te	kan	gebruik.	Hierdie	trekker	kan	wel	ook	die	res	van	die	jaar	vir	ander	

praktyke gebruik word.
•	 ŉ	 Sleepmodel-oesmasjien	 het	 aan	 die	 einde	 van	 die	 ry	 ŉ	 groter	 draaispasie	 nodig	 as	 ’n	 selfaangedrewe	

masjien.
•	 Minimum	trekkergrootte	is	56	kW	(75	pk).
•	 Die	trekker	kan	twee-	of	vierwielaandrywing	hê.	Hierdie	oorweging	hang	af	van	die	terrein	waar	die	trekker	en	

oesmasjien gebruik gaan word. 
•	 Vierwielaangedrewe	trekkers	is	ideaal	op	baie	sanderige	terreine,	of	waar	baie	los	grond/klip	voorkom.	Hierdie	

trekkers benodig egter groter draaispasie as tweewielaangedrewe trekkers.
•	 Die	sleepmodel	se	oestempo	is	laer	as	die	selfaangedrewe	oesmasjien.

11.3  Koste-vergelyking tussen die twee tipes oesmasjiene
Hierdie	 vergelyking	word	 saamgevat	 in	 twee	 tabelle,	 naamlik	 selfaangedrewe	oesmasjien	 (Tabel	 1)	 en	 sleepmodel-

oesmasjien	(Tabel	2).	Die	waardes	in	hierdie	tabelle	is	saamgestel	na	aanleiding	van	die	volgende	aannames:

Selfaangedrewe oesmasjien:

• Aankoopwaarde:
• Skrootwaarde:
• Leeftyd:
• Oeskapasiteit:
• Brandstofverbruik:
• Waardevermindering:
• Versekering	&	lisensie:
• Rentekoste:
• Herstel	&	onderhoud:
• Brandstofkoste:

R 3	200	000
R 320	000	(10 %	van	aankoopwaarde)
5	000	uur
10	ton/uur
12	liter/uur
(aankoopwaarde	–	skrootwaarde)	÷	leeftyd 
1	%	van	gemiddelde	belegging	÷	ure	per	jaar 
9	%	van	gemiddelde	belegging	÷	ure	per	jaar 
35	%	van	aankoopwaarde	÷	leeftyd 
Bereken	teen	ŉ	dieselprys	van	R13/liter

Sleepmodel-oesmasjien:

• Aankoopwaarde:
• Skrootwaarde:
• Leeftyd:
• Oeskapasiteit:
• Waardevermindering:
• Versekering	&	lisensie:
• Rentekoste:
• Herstel	&	onderhoud:
• Trekkerkoste:

R 1	600	000
R 160	000	(10 %	van	aankoopwaarde)
5 000	uur
7	ton/uur
(aankoopwaarde	–	skrootwaarde)	÷	leeftyd
1	%	van	gemiddelde	belegging	÷	ure	per	jaar
9	%	van	gemiddelde	belegging	÷	ure	per	jaar
35	%	van	aankoopwaarde	÷	leeftyd
Loopkoste	(op	aanname	dat	die	trekker	reeds	besit	word)	bereken	op	56	kW	
vierwielaandrywing teen medium krag

Hieruit	is	dit	duidelik	dat	die	keuse	van	oesmasjien	goed	deurdink	moet	word.	Dit	sluit	in	faktore	soos	oesgrootte,	terrein	
waar	die	masjien	gaan	loop,	meerdoelige	masjien	al	dan	nie,	die	opleiding	van	die	operateur	(veral	by	meerdoelige	
masjiene)	en	of	ŉ	masjien	gedeel	gaan	word.

